
Navanita Krishna Ashtakam

నవనీతకృష్ణాష్టకమ్ 

మన్దస్మితం  మధురకోమలలాస్థలీలం
కన్దర్పకోటికమనీయకిశోరమూర్తిమ్  ।

కున్దస్ఫురద్దశనకం   కుటిలాలకాన్తం
వన్దేయ  నన్దతనయం  నవనీతకృష్ణమ్  ॥ ౧॥

నాట్యావలోకనకుతూహలిభిః ప్రదిష్టం 
కోట్యా కరస్య నవనీతఘనం దధానమ్ ।

శాట్యా శిశోరుచితయా శబలావలమం
వీట్యా లసన్ముఖమిమో నవనీతకృష్ణమ్  ॥౨॥

మఞ్జీరమఞ్జుచరణం   మృదులాఙ్గులీకం
పుఞ్జీభవన్మధుపపుష్కలపుష్పమాలమ్  ।

కఞ్జీభవన్నయనమాశ్రితిదేహభాజాం 
సఞ్జీవనం  నమ మనో నవనీతకృష్ణమ్  ॥ ౩॥

పూరేణ నీలమహసాం పరిపూర్ణగాత్రం 
హారేణ మౌక్తికజుషా హృతసర్వచిత్తమ్ ।

చోరేణ మోహితమునిం దధికుణ్డభాజా
పారేగిరం స్తుహి మనో నవనీతకృష్ణమ్  ॥ ౪॥

పద్మాలయాధరణిపాలితపార్శ్వయుగ్మం
సద్మాస్థితం  మణికనత్కనకావక్లృప్తమ్   ।

ఛద్మాదిదూరగజనైః  పరిచర్యమాణం
విద్మః కథం వయమముం నవనీతకృష్ణమ్  ॥ ౫॥

ధ్యాతం సదా మునిజనైరభివృద్ధహర్షైః  
పూతం ముహుర్వ్రజవధూజనచుమ్బితైస్తైః   ।

క్రీతం  క్షణేన శరణాగతదీనవాచా
స్ఫీతం శ్రియా  భజ మనో నవనీతకృష్ణమ్  ॥౬॥

నవనీతకృష్ణాష్టకమ్ 

ఉద్యన్మృగాఙ్కకమనీయముఖారవిన్దం
సద్యఃస్ఫురత్కమలకోమలలోచనాన్తమ్ ।

యద్యన్నతాభిలషితం తదుపార్జయన్త -
మద్య స్మరామి సరసం నవనీతకృష్ణమ్  ॥ ౭॥

తుఙ్గం  గుణైరనుపమైరనవద్యగన్ధైః  
సఙ్గం  శ్రితేషు  సతతం స్వయమాదధానమ్ ।

అఙ్గం  వహన్తమతులం నవమేఘనీలం
త్వం గన్తుమర్హసి  మనో నవనీతకృష్ణమ్  ॥౮॥

నవనీతకృష్ణవిషయామవనీసురభావుకాం  స్తుతిం కథయన్ ।
సవనీ సమ్పన్నః స్యాత్ స వనీ స యతిః స ఏవ ముక్తశ్చ ॥౯॥
ఇతి శ్రీనవనీతకృష్ణాష్టకం    సమ్పూర్ణమ్  ।
స్తోత్రసముచ్చయః  ౨ (౬౨)

